
ژمارەی ئافرەتانی كورد كە لە هەوراز و نشێوی ژیاندا پەنایان بۆ ئیرادەی بەرزی خۆیان بردووە، كەم نییە، هەركام 
لەوانەش بیرەوەری و ئەزموونی تایبەت بە خۆیان هەیە، زۆر جاریش بوونەتە سەرمەشق بۆ خزم و هاوڕێ و كەسانی 
دەوروبەریان، یەكێك لەو ئافرەتانەش باسی سەركەوتنەكانی بۆ گوڵان دەكات و، جەخت لەوەش دەكاتەوە كە ئافرەتێك 

كاتێك دێتە مەیدانی كار، پێویستە هەرگیز رەخنە و تانەلێدان لە كارەكەی ساردی نەكاتەوە.
گوڵان: كۆمەڵایەتی

ئافرەتێكی بەرگدروو باسی سەركەوتنەكانی بۆ گوڵان دەكات:

“توانیم بە داهاتی كارەكەم بژێوی 
خێزانەكەم بە زیادیشەوە دابین بكەم”

خەیـــات(  )فەوزیـــە  بـــە  ناســـراو  كاكەوەیـــس،  فەوزیـــە 
ئافرەتێكـــی دانیشـــتووی شـــاری ســـلێمانییە و تەمەنـــی 48 
ســـاڵە و دایكـــی شـــەش منداڵـــە، وەك خـــۆی باســـی دەكات، 
هـــەر لـــە تەمەنـــی منداڵییـــەوە خولیـــا و ئـــارەزووی كاری 
دروومانـــی هەبـــووە و، هـــەر لەمبارەیـــەوە دەڵێـــت: »لـــە 
تەمەنـــی 13 و 14 ســـاڵی دەســـتم بـــە كاری دروومـــان 
ـــی  ـــەر وردەكاری ـــم لەس ـــی و رێنمایی ـــرد، هەمیشـــە یارمەت ك
چونكـــە  وەردەگـــرت،  دایكـــم  لـــە  دروومانـــم  و  بڕیـــن 
ئـــەو شـــارەزاییەكی باشـــی لـــەو كارە هەبـــوو، هـــاوكات 
ــتم  ــوو، منیـــش وردە وردە دەسـ ــدروو بـ ــم بەرگـ خوشكێكیشـ
پێكـــرد و، دوای شـــەش مانـــگ فێـــری دروومانـــی هەمـــوو 
جـــۆرە جلوبەرگێـــك بـــووم، ســـەرەتا جلـــی خۆمانـــم دەدووری، 
ـــرازام  ـــە خوشـــكەكەم براژنێكـــم و دوو ب ئێســـتاكەش جگـــە ل
خەیاتـــن، دەتوانـــم بڵێـــم بـــە خانەوادەیـــی ئـــەو كارەمـــان 
هێنـــاوە و تـــا ئەمـــڕۆش بەردەوامیـــن، تەنانـــەت جلـــی 
بووكێنـــی كچەكەمـــم بـــە خـــۆم دووری كـــە خوارەوەكـــەی 

ــوو.« ــر بـ 11 مەتـ
كاتێـــك پرســـیاری ئـــەوە لـــەو بەرگـــدرووە دەكەیـــن، كـــە ئایـــا 
پاڵپشـــتی ســـەرەكیت لـــە بـــوارە كارەكەتـــدا كـــێ بـــووە؟ لـــە 
وەڵامـــدا دەڵێـــت: »جگـــە لـــە دایكـــم، هاوسەرەكەشـــم زۆر 
پاڵپشـــتی كـــردووم و یەكـــەم دیـــاری دوای هاوســـەرگیریمان 
كـــە بـــۆی كڕیـــم، مەكینەیەكـــی دروومـــان بـــوو، لـــە جـــۆری 
پەپوولـــە.« گوتیشـــی: »كاتێـــك منداڵەكانـــم ورد بـــوون، 
كاتێـــك قوتابیـــی زانكـــۆم هەبـــوو، لـــە هەمـــوو بارودۆخێكـــدا 

ـــووم.« ـــەردەوام ب ـــە كارەكـــەم ب ل
ئاخافتنەكەیـــدا  درێـــژەی  لـــە  كاكەوەیـــس  فەوزیـــە   
ــی  ــە مەكینەیەكـ ــەرەتا بـ ــە »سـ ــەوە دەكات كـ ــۆ ئـ ــا بـ هێمـ
بـــە كار كـــردووە، كـــە هەرزانتریـــن  پەپوولـــە« دەســـتی 
ــری  ــەرەی زیاتـ ــر پـ ــە و دواتـ ــەی دروومانـ ــۆری مەكینـ جـ
ـــەڵام  ـــان داوە، »ب ـــەكان درووم ـــۆری مەكین ـــارە و ج ـــە ژم ب
لـــە ئێســـتادا ژمـــارەی مەكینەكانـــم لـــە ســـەرووی 10 
ــەوەی كاری  ــڕای ئـ ــت: »وێـ ــاوكات دەڵێـ ــە.« هـ مەكینەیـ
ـــۆ  ـــەڵام بەشـــێكی زۆریشـــی ب ـــە، ب دروومـــان حـــەز و خولیای
ــەر  ــەوە هـ ــە ماڵـ ــە لـ ــە، ئێمـ ــوی رۆژانەیـ ــی بژێـ پەیداكردنـ
هەموومـــان ژیانمـــان لەســـەر ئـــەو ئیشـــەیە، كوڕەكانـــم 
ـــم  زۆر هاوكارمـــن و كچەكەشـــم دیزاینـــی جلەكان
بـــۆ دروســـت دەكات، یەكێـــك لەشـــاگردەكانم 
بـــرازای خۆمـــە، دەرچـــووی زانكۆیـــە و 
ــەو  ــۆ، ئـ ــی زانكـ ــە یەكەمەكانـ ــە لـ یەكێكـ
زۆر لـــە مـــن شـــارەزاترە لەبـــەر ئـــەوەی 
تەمەنـــی زۆر لـــە مـــن بچووكتـــرە، هەندێـــك 
جـــار لـــە ئیشـــەكان پرســـی پـــێ دەكـــەم.«
ئـــەو خاتوونـــە خـــاوەن كارە، زیاتـــر باســـی 
بارەیـــەوە  لـــەو  هـــەر  و  دەكات  كارەكـــەی 
گـــەورە  خـــوای  بـــۆ  »ســـوپاس  دەڵێـــت: 
ـــی  ـــۆی دەدا، پێ ـــم ب ـــەوەی دەمویســـت و هەوڵ ئ
ــا هـــی منـــە  ــتم، وادەزانـــم هەمـــوو دونیـ گەیشـ

كـــە بەرهەمـــی ماندووبوونـــی خۆمـــم بینـــی و توانیـــم بـــە 
داهاتـــی كارەكەمـــان بژێـــوی خێزانەكەمـــان بـــە زیـــادەوە 
ــم  ــە منداڵەكانـ ــوار لـ ــحاڵییەوە چـ ــە خۆشـ ــەم، بـ ــن بكـ دابیـ
زانكۆیـــان تـــەواو كـــردووە و یەكێكیشـــیان ئەمســـاڵ چـــوو 

ــۆ.« ــۆ زانكـ بـ
ـــە و بەمجـــۆرە  ـــۆ خانمـــان هەی ـــی ب ـــە پەیامـــی تایبەت فەوزی
ـــەو  ـــاری گـــوڵان ب ـــە رێگـــەی گۆڤ ـــرەوە ل باســـی كـــرد: »لێ
خانمانـــەی بێـــكارن و نەیانتوانیـــوە ببنـــە خـــاوەن كاری 
خۆیـــان، دەڵێـــم ئافرەتێـــك كـــە دێتـــە مەیدانـــی كار زۆر 
كارەكـــەی  لـــە  تانەلێـــدان  و  رەخنـــە  پێویســـتە هەرگیـــز 
ســـاردی نەكاتـــەوە، بێگومـــان ســـەرەتای هەمـــوو كارێكیـــش 
زۆری  ســـینگفراوانیی  و  ماندووبـــوون  و  زەحمەتـــە 
پێویســـتە، بـــەڵام هیـــچ شـــتێك مەحـــاڵ نییـــە، كۆڵنـــەدان 
و بەردەوامبـــوون دەتگەینێتـــە هەمـــوو ئامانجێـــك، بەداخـــەوە 
هەندێـــك لـــە خانمـــان كـــە دێنـــە نـــاو دونیـــای كار، بـــەدوای 
كاری ئاســـان و داهاتـــی باشـــدا دەگەڕێـــن، بـــەڵام تاوەكـــو 
بەرهەمـــی  نەكێشـــیت،  زەحمەتـــی  و  نەبیـــت  مانـــدوو 
كارەكـــەت نابینیـــت، بۆیـــە پێیـــان دەڵێـــم: هەرگیـــز لـــە 
ـــن، پێویســـتە  ـــەخت مەترس ـــورس و س ـــی كاری ق ئەنجامدان
ـــەواوی بەخـــۆی و  ـــڕوای ت ـــش هەمـــوو شـــتێك ب ـــرەت پێ ئاف
ـــڕۆش  ـــو ئەم ـــە تاوەك ـــی ك ـــت، بەتایبەت ـــی هەبێ ـــە تواناكان ب
هەندێـــك لـــە پیـــاوان پێیانوایـــە ژن تەنیـــا بـــۆ منـــداڵ 
خســـتنەوە و كونجـــی ماڵـــەوە دروســـت كـــراوە.« گوتیشـــی: 
»مـــن وەك ئافرەتێـــك كـــە زیاتـــر لـــە 30 ســـاڵە لەســـەر 
پێـــی خـــۆم وەســـتاوم و ســـەربەرزانە كاردەكـــەم، رووبـــەڕووی 
پەیجەكـــەم  لـــە  تەنانـــەت  بوومەتـــەوە،  زۆر  تانەلێدانـــی 
هەندێـــك كـــەس كـــە ژمارەیـــان لـــە چـــاو ئـــەو كەســـانەی 
ـــم  ـــە، قســـەی زۆر ناخۆش ـــەن، زۆر كەم ـــیم لێدەك دەستخۆش
بـــۆ دەنووســـن، بـــەڵام هەرگیـــز ناتوانـــن لـــە كارەكـــەم ســـاردم 
ـــان نەخۆشـــە و  ـــەو جـــۆرە كەســـانە ناخی ـــەوە، چونكـــە ئ بكەن

رێـــزی متمانەبەخۆبـــوون و مرۆۆڤبـــوون ناگـــرن.«

جگە لە دایكم، هاوسەرەكەشم زۆر 
پاڵپشتی كردووم و یەكەم دیاری 

دوای هاوسەرگیریمان كە بۆی 
كڕیم، مەكینەیەكی دروومان بوو

وادەزانم هەموو دونیا هی منە كە 
بەرهەمی ماندووبوونی خۆمم بینی 

و توانیم بە داهاتی كارەكەمان 
بژێوی خێزانەكەمان بە زیادەوە 

دابین بكەم

پێویستە ئافرەت پێش هەموو 
شتێك بڕوای تەواوی بەخۆی و بە 

تواناكانی هەبێت

وێڕای قەیرانی دارایی نەشتەرگەریی 
جوانكاری، خواستی زۆری لەسەرە

بە پێی وتەی پزیشكانی پسپۆڕی نەشتەرگەریی جوانكاری، نەشتەرگەرییەكانی جوانكاری بۆ رەفاهیەتن و 
پێویستییەكی زەرووری نین، لەگەڵ ئەوەشدا كە نرخیان گرانە و تێچووی زۆرە، بەڵام سەرباری ئەوەش بووەتە دیاردە و 
خوازیاری زۆرە و تەنانەت چینی كەمداهاتیش بە رێژەیەكی بەرچاو ئەو نەشتەرگەرییانە ئەنجامدەدەن. تەنانەت لەگەڵ 

ئەو قەیرانە داراییەی كە هەموو جیهانی گرتۆتەوە خانمان بەردەوامن لە ئەنجامدانی نەشتەرگەری جوانكاری و فیلەر و 
بۆتۆكس و تاتۆ، ئەوان وەك خۆیان باسی دەكەن خەمی گەورەیان لووتیانە، بەشداربووانی ئەم راپۆرتەی گوڵان سەبارەت 

بەو دیاردەیە راو سەرنجی خۆیان دەخەنە روو.

گوڵان: كۆمەڵایەتی

كرێـــكاری  مێردەكـــەی  بـــوو،  كرێچـــی  »خوشـــكەكەم 
ـــەرز  ـــە ق ـــە ب ـــی ماڵەوەی ـــە ژن ـــرد، كەچـــی خوشـــكەكەم ك دەك
ــات  ــۆی عەمەلیـ ــووی خـ ــران و كەپـ ــۆ ئێـ ــوو بـ ــە چـ و قۆڵـ
وەك  بـــوو،  نانەكەلـــی  شـــەونم  قســـەی  ئـــەوە  كـــرد.« 
ــارەوانیی هەولێـــر فەرمانبـــەرە  خـــۆی باســـی دەكات لـــە شـ
بـــە هۆكارەكانـــی  لـــە درێـــژەی قســـەكانیدا ســـەبارەت  و 
نەشـــتەرگەریی جوانـــكاری دەڵێـــت: »بەداخـــەوە لـــە نـــاو 
ژنـــان ئەگـــەر كەپـــووت تەجمیـــل نەبێـــت و لێـــوت فیلـــەر 
نەبێـــت، بـــە كەســـێكی دواكەوتـــوو و كۆنەپەرســـت هەژمـــار 
دەكرێیـــت، وەك باســـم كـــرد ئـــەو خوشـــكەی مـــن كـــەس 
نەمـــا پـــارەی لـــێ قـــەرز نـــەكات بـــۆ عەمەلیاتـــی كەپـــووی، 
لـــە كاتێكـــدا هیـــچ عەیبـــی نەبـــوو، ئێمـــە بـــە خانـــەوادە 
ـــەوەش شـــتێكی زۆر ســـەیر  ـــە و ئ كەمێـــك كەپوومـــان گەورەی
نییـــە، بـــەڵام خوشـــكم بـــۆ خـــۆی كردبوویـــە مـــەراق و دوای 
ــەی  ــی و دوودڵییەكـ ــتاش رارایـ ــی، ئێسـ نەشتەرگەرییەكەشـ
دوو هێنـــدە بـــووە و، دەڵێـــت دەچمـــەوە بـــۆ لای دكتۆرەكـــەم 
لەبـــەر ئـــەوەی كەپـــووم شـــۆڕ بوویتـــەوە، بـــەڵام هاوســـەرەكەی 
رێگـــەی ئـــەوەی پـــێ نـــادات و دەڵێـــت هێشـــتا قـــەرزی 

جـــاری رابـــردووم نەداوەتـــەوە.« 
د. هونـــەر دڵـــزار پســـپۆڕی نەشـــتەرگەریی جوانـــكاری 
و ســـووتان، ســـەرەتا باســـی گرانیـــی نرخـــی نەشـــتەرگەریی 
جوانـــكاری دەكات و هـــەر لـــەو بارەیـــەوە دەڵێـــت: »هـــۆكاری 
گرانیـــی نرخـــی نەشـــتەرگەری بـــۆ ئـــەوە دەگەڕێتـــەوە، 
كـــەوا نەشـــتەرگەرییەكانی جوانـــكاری نەشـــتەرگەرییەكە 
بـــۆ  حەتمـــی  پێویســـتییەكی  واتـــا  رەفاهیـــەت،  بـــۆ 
ئەنجامدانـــی نییـــە، لەبـــەر ئـــەوە پزیشـــك و نەخۆشـــخانە 

ــەكە  ــتی هاوكاریـــی كەسـ ــەكانی تەندروسـ ــە بەرپرسـ و لایەنـ
ــتان هەمـــوو جۆرەكانـــی  ــدا لـــە كوردسـ ناكـــەن، لـــە ئێستاشـ
نەشـــتەرگەریی جوانـــكاری داواكارییـــان لەســـەرە، لەوانـــە 
ــی  ــرۆ، جوانكردنـ ــەوەی بـ ــووت، بەرزكردنـ ــتەرگەریی لـ نەشـ
پێڵـــووی چـــاو، بچووككردنـــەوەی كـــەرش و جوانكاریـــی 
جەســـتە و لەشـــولار بـــە شـــێوەیەكی گشـــتی، هەروەهـــا 
ســـووتان  نەشـــتەرگەرییەكی جوانكاریـــی  جـــۆرە  هەمـــوو 
داواكاری لەســـەر هەیـــە و، ئێمـــە لـــە ســـەنتەرەكەمان هەمـــوو 
جـــۆرە نەشـــتەرگەرییەكی جوانكاریـــی ســـووتان بـــە خۆڕایـــی 
و بـــێ بەرامبـــەر ئەنجـــام دەدەیـــن.« وەك ئـــەو پزیشـــكە 
جوانـــكاری  نەشـــتەرگەریی  »تەنانـــەت  كـــرد،  باســـی 
لەلایـــەن كـــوڕە گەنجەكانیشـــەوە زۆر بـــووە و ســـەبارەت بـــە 
بـــەوە دەكات كـــە »زیادبوونـــی  هۆكارەكانیشـــی ئامـــاژە 
ــارەی  ــتان، زۆربوونـــی ژمـ ــە كوردسـ ــتووان لـ ــژەی دانیشـ رێـ
ـــە هەمـــوو  ـــك، ل ـــی تەكنی ـــكاری و زیادبوون پزیشـــكانی جوان
ئەوانـــەش زیاتـــر بەربڵاویـــی سۆشـــیال میدیـــا رۆڵیـــان لـــەو 
بـــوارەدا هەیـــە، بەتایبەتـــی سۆشـــیال میدیـــا كـــە ئەگـــەر 
ــۆ  ــۆكارە بـ ــن هـ ــەوا گرنگتریـ ــت، ئـ ــش نەبێـ ــەم هۆكاریـ یەكـ
زۆربوونـــی داواكاری لەســـەر ئەنجامدانـــی نەشـــتەرگەریی 
جوانـــكاری، چونكـــە خەڵكانێـــك كـــە لـــە سۆشـــیال میدیـــا 
دەردەكـــەون، پێویســـتیان بـــەوە هەیـــە كـــە بـــە شـــێوەیەكی 
ئـــەو  لەپـــاڵ  دیكـــەش  هۆكارێكـــی  دەربكـــەون،  جوانتـــر 
رێكارەكانـــی  زۆربوونـــی  كـــرد،  باســـمان  هۆكارانـــەی 
جوانكارییـــە وەكـــو لێـــزەر و فیلـــەر و بۆتۆكـــس، كـــە ئەزیـــەت 

و ئـــازاری جەســـتە نـــادات.«
كلینكـــەڵ  لـــە  ماســـتەر  حەمـــەد  عەبـــدوڵا  هەڤـــاڵ 

خوشكەكەم ژنی ماڵەوەیە و 
مێردەكەی كرێكاری دەكرد، كەچی 
بە قەرز و قۆڵە چوو بۆ ئێران و 
كەپووی خۆی عەمەلیات كرد

بەداخەوە لە ناو ژنان ئەگەر 
كەپووت تەجمیل نەبێت و 
لێوت فیلەر نەبێت، بە كەسێكی 
دواكەوتوو هەژمار دەكرێیت

خویندنـــەوەو  دەروونییـــەوە  رووی  لـــە  ســـایكۆلۆجی، 
خانمـــان  جوانـــكاری  نەشـــتەرگەریی  بـــۆ  لێكدانـــەوە 
لـــە  جوانـــكاری  »نەشـــتەرگەریی  دەڵێـــت:  و  دەكات 
رووی دەروونییـــەوە كۆمەڵـــە خوێندنەوەیەكـــی جۆراوجـــۆر 
وجیـــاوازی بـــۆ دەكریـــت، لـــە رووی ســـایكۆلۆجی یەكێـــك 
ـــەی  ـــەو خانمان ـــەی ئ ـــۆ دەكرێـــت، زۆرب ـــەی ب ـــەم خوێندنەوان ل
كـــە نەشـــتەرگەریی جوانكاریـــی دەكـــەن، لـــە رووی دەروونـــی 
ــا  ــەن، جـ ــان دەكـ ــە كەموكورتیـــی خۆیـ ــت بـ و رۆحـــی هەسـ
لـــەم رێگـــەوە دەیانەوێـــت ئـــەو كورتیـــی رۆحـــی و بۆشـــایی 
ــە  ــەوە، بۆیـ ــڕ ببێتـ ــتەرگەی پـ ــگای نەشـ ــە رێـ ــە لـ دەروونییـ
بڕیـــاری ئـــەوە دەدەن، نەشـــتەرگەری بـــۆ روخســـاریان بكـــەن. 
خوێندنەوەیەكـــی دی بـــۆ ئـــەم جـــۆرە خانمانـــە ئەوەیـــە كـــە 
روخســـار و جەســـتەی خۆیانیـــان بـــەدڵ نییـــە، بۆیـــە هەمیشـــە 
رەخنـــە لـــە روخســـار و جەســـتەی خۆیـــان دەگـــرن و خۆیـــان 
بـــە كەســـیكێ ناشـــیرین لـــە چـــاوی كەســـانی دیكـــە دەبینـــن، 
بەتابیەتـــی كاتێـــك دەچنـــە بـــەردەم ئاوێنـــە هەمیشـــە ناڕازیـــن 
لـــە روخســـاری خۆیـــان و كۆمەڵێـــك بیرۆكـــەی نەرێنـــی 
و ئۆتۆماتێكـــی بـــە مێشـــكیاندا دێـــت و وەك كەســـێكی 
ـــە  ـــە كـــە ل ـــەو فكـــرە نەرێنییان ـــە هـــۆی ئ ـــزار ب هەراســـان و بێ
ـــتەرگەریی  ـــەر نەش ـــە ب ـــا دەبن ـــەن، پەن ـــدا هاتووچـــۆ دەك زەین
ئـــەو  كـــە  ئەوەیـــە  دیكـــە  خوێندنەوەیەكـــی  روخســـاریان. 
خانمانـــە خۆیـــان بـــەراود دەكـــەن بـــە ئەكتەرەكانـــی نـــاو 
فیلمـــەكان، دەبینـــن ئەكتـــەری نـــاو فیلمـــەكان رەنـــگ و 
روخســـاریان جـــوان و درەوشـــاوەیە و خۆیـــان بـــە كەمتـــر لـــە 
ــێوەیەكی  ــە شـ ــە بـ ــن، بۆیـ ــەكان دەبینـ ــاو فیلمـ ــەری نـ ئەكتـ
خێـــرا بڕیـــار دەدەن، جوانـــكاری بـــۆ روخســـاریان بكـــەن، بەبـــێ 

ئـــەوەی هیـــچ لێكدانەوەیـــەك بـــۆ ئـــەم كارەی خۆیـــان بكـــەن. 
خوێندوەیەكـــی دیســـكەش ئەوەیـــە كـــە ئـــەو جـــۆرە خانمانـــە 
ــان  ــەر بـــە خـــودی خۆیـ ــێتیان لاوازە بەرامبـ متمانـــە و كەسـ
و بۆیـــە پەنـــا دەبنەنـــە بـــەر ئەنجامدانـــی نەشـــتەرگەریی 
جوانـــكاری. هەروەهـــا وەك لاساییكردنەوەشـــی لـــێ هاتـــووە 
لـــە نـــاو خانمـــەكان، بـــۆ نموونـــە دەبینێـــت براژنـــی جوانـــكاری 
بـــۆ لووتـــی كـــردووە، ئەویـــش بڕیـــار دەدات هاوشـــێوەی 
براژنـــی نەشـــتەرگەریی لوتـــی بـــكات، بـــێ ئـــەوەی هێـــچ 
كیشـــە و گرفتێـــك لەلووتیـــدا هەبێـــت. خوێندوەیەكـــی دیكـــە 
ـــەری بەتایبەتـــی  ـــۆ راكێشـــانی ســـەرنجی دەورب ئەوەیـــە كـــە ب
رەگـــەزی بەرامبـــەر نەشـــتەرگەرییەكە دەكات و دەیەوێـــت 
كەســـانی دەوروبـــەری پێـــی بڵێـــن فـــڵان خانمـــە شـــۆخ و 
ــۆ  ــكاری بـ ــەی جوانـ ــۆرە خانمانـ ــەو جـ ــن ئـ ــەنگ. هەشـ شـ
روخســـاریان ئەنجـــام دەدەن، دەترســـن لـــەوەی مێردەكانیـــان 
دڵیـــان بەرامبەریـــان رەش بێـــت، بەهـــۆی ناشـــیرین بوونـــی 
ـــە  ـــە هەڵدەســـتن ب ـــی روخســـاریان، بۆی ـــە ئەندامەكان ـــك ل یەكێ
ئەنجامدانـــی نەشـــتەرگەری بـــۆ روخســـار و راكێشـــانی دڵـــی 
هاوســـەرەكەی. هەروەهـــا وەك حـــەز و ئـــارەزوو و خولیایـــەك لـــە 
ـــكاری  ـــەوێ جوان ـــە دەیان ـــووە، بۆی ـــاو مێشـــكیان دروســـت ب ن
ـــە  ـــن ب ـــەن. هەش ـــاریان بك ـــی روخس ـــە ئەندامەكان ـــەك ل ـــۆ ی ب
هـــۆی هەڕەشـــە لەلایـــەن مێـــرد، یـــان خۆشەویســـتەكەی 
نەشـــتەرگەری دەكات، كاتـــێ بڵـــێ ئەگـــەر بـــەم شـــێوە 
ـــڕان  ـــەوە داب ـــە روخســـارت نەكەیـــت، ئ ـــكاری ل بیـــت و گۆڕان
قسەكانیشـــید  كۆتایـــی  لـــە  روودەدات.«  جودابوونـــەوە  و 
دەڵێت«پێویســـتە خانمـــەكان رێـــز لـــە بوونـــی خۆیـــان بگـــڕن و 

بـــەو شـــێوەی كـــە هـــەن، خۆیـــان قبـــووڵ بێـــت.«

لەگەڵ ئەو قەیرانە داراییەی 
كە جیهانی گرتۆتەوە خانمان 

بەردەوامن لە ئەنجامدانی 
نەشتەرگەری جوانكاری وەك خۆیان 

باسی دەكەن خەمی گەورەیان 
لووتیانە

زۆربەی ئەو خانمانەی كە 
نەشتەرگەریی جوانكاریی دەكەن، لە 

رووی دەروونی و رۆحی هەست بە 
كەموكورتیی خۆیان دەكەن

لاوان بۆ ساڵی تازەی 2021 خولیا و 
ئارەزووی جۆراوجۆریان هەیە

ئامارەكانی رێكخراوی نەتەوە یەكگرتووەكان )یونسكۆ(، ئاماژە بەوە دەكەن كە گەنجان )18%(ی دانیشتووانی 
جیهان پێك دێنن، بەو پێیە )1.٢( ملیار كەس بە گەنج هەژمار دەكرێن. واش پێشبینی دەكرێت كە تاوەكو ساڵی ٢0٢٥ 
رێژەی ٧٢ ملیۆن كەسی دی بكەونە ژێر ئەم پۆلێنەوە. بەپێی پێوەرە دیمۆگرافیەكانیش بێت، توێژی گەنجان زۆرترین 
رێژەی كۆمەڵگەی كوردی پێك دەهێنن، نەبوونی دەرفەتەكانی ژیان و ئەگەرە سنووردارەكان وادەكات لەمپەر لەبەردەم 

توانا و تەقەلادانیان بۆ پێشەنگیكردنی پرۆسەی پەرەپێدانی وڵاتەكەیان دروست بكەن، لە كاتێكدا گەنج وەكو بزوێنەری 
گۆڕانكاری لە كۆمەڵگەدا هەژمار كراوە، گەنجانی بەشداربووی ئەم راپۆرتەی گوڵان خواستەكانیان بۆ ساڵی ٢0٢1 

دەخەنە روو. 
گوڵان: كۆمەڵایەتی

ســـەرەتا پارێـــزەر بەهێـــز شـــوان خۆشـــناو، باســـی ئـــەوە 
دەكات »گەنج هێزی كۆمەڵگە و نیشـــتمانە، كۆڵەگەی 
ســـەرەكییە بـــۆ لەســـەر پـــێ وەســـتانی ئابووریـــی وڵاتـــە 
پێشـــكەوتووە پیشەســـازییەكانی رۆژئـــاوا، بـــەڵام گەنجـــی 
كـــورد بـــێ شـــوناس و ناســـنامەیە، بۆیـــە ســـەرباری هەمـــوو 
خەمـــەكان راڕایـــە و هەندێـــك جـــار یاخییـــە«. هـــاوكات 
دەڵێـــت: »ئەگـــەر بـــاس لەخەمـــە قووڵەكانـــی نیشـــتمان 
بكەیـــن، بێشـــومار و لەبـــن نەهاتـــوون، ســـاڵی ٢0٢0 
لەهەمـــوو جیهـــان ســـاڵی قەیرانـــی تەندروســـتی و ئابـــووری 
ــی  ــتا قەوارەیەكـ ــا ئێسـ ــتان تـ ــی كوردسـ ــە هەرێمـ ــوو، لـ بـ

ـــە و ناجێگیریـــی سیاســـەت  ـــڕ كێشـــەمان هەی دەســـتوری پ
و نائارامیـــی دەروونـــی بووەتـــە میوانـــی رەزاقوڕســـی 
ماڵەكانمـــان، دەرفەتـــی نەهێشـــتووە بـــۆ داهێنـــان و كار، 
رەنگـــە ئـــەو بۆچوونانـــەی مـــن بـــە رەشـــبینی وەســـف 
بكرێـــت و بچێتـــە خانـــەی بەدبینییـــەوە، بـــەڵام بەشـــێكە 
ـــج  ـــتان، گەن ـــووری كوردس ـــی كۆمەڵگـــەی باش ـــە واقیع ل
خوازیـــارە ســـاڵی نـــوێ ســـاڵی هاتنـــەدی خەونەكانـــی و 
ســـاڵی فەراهەمبوونـــی ژیانێكـــی ســـەربەرزانەی بێـــت و 
ســـاڵی دۆزینـــەوەی كار و ســـاڵی بڵاوبوونـــەوەی ڤاكســـین 
و نەمانـــی پەتـــای كۆرۆنـــا و هەمـــوو نەخۆشـــییەكان 

لە هەر وڵاتێكدا رۆڵی گەنجان 
ئەكتیڤ نەكرێت، ئایندەی ئەو وڵاتە 

بەرەو تاریكی مل دەنێت و، گەشەی 
ئابووری و سیاسی و كۆمەڵایەتی بەرەو 

وێرانبوون دەچێت

ڤینوار فوئاد سدیق: 

توێـــژی نـــاو كۆمەڵگـــەی خۆیانـــن، تەنانـــەت لەنێـــو 
هەمـــوو بزووتنـــەوە و شۆڕشەكانیشـــدا لاوان دەبـــن بـــە 
زۆریـــان  توانایەكـــی  وزەو  چونكـــە  خۆڵەمێشـــەكەی، 
هەیـــە. بـــەڵام ئەمـــڕۆ لاوانـــی ئێمـــە تـــا رادەیەكـــی 
جۆراوجۆرەكانـــی  رێكخـــراوە  و  پەرتـــەوازەن  زۆر 
خواســـت  كەمـــی  رێژەیەكـــی  نەیانتوانیـــوە،  لاوانیـــش 
نەیانتوانیـــوە  تەنانـــەت  بهێننـــەدی،  ئارەزووەكانیـــان  و 
ــەوە.«  ــدا كۆبكەنـ لاوان لـــە رێكخراوەیەكـــی یەكگرتووشـ
و  هێـــز  گەنـــج  كـــە  وایـــە  »بڕوامـــان  گوتیشـــی: 
ــەوە  ــەڵام« بەداخـ ــە، بـ ــەدەری هەیـ ــە رادەبـ ــی لـ توانایەكـ
گەنجـــی كـــورد ئەمـــڕۆ بوونـــی خـــۆی نادۆزێتـــەوە و 
تـــەواو لەنـــاو كۆمەڵگـــەدا ونـــە. چونكـــە تـــا ئێســـتا 
ژینگەیەكـــی لەبـــار بـــۆ پێگەیاندنـــی تواناكانـــی گەنجـــان 
دروســـت نەكـــراوە، بۆیـــە تـــا رادەیەكـــی زۆر تووشـــی 
ســـەرگەردانی و پەرتەوازەیـــی و نائومێـــدی هاتـــوون. 
نیشـــتمانی  ســـتراتیژێكی  دانانـــی  بـــە  پێویســـتمان 
هەیـــە بـــۆ بنیادنانـــی تواناكانـــی گەنجـــان لـــە بـــوارە 
جۆراوجۆرەكانـــدا، بەتایبەتـــی لـــە بـــواری بەرهەمهێنانـــدا، 
ـــەر وڵاتێكـــە.  ـــی ه ـــە ســـەرچاوەیەكی گرنگـــی ئابووری ك
و  چـــالاك  گەنجـــان  رۆڵـــی  وڵاتێكیشـــدا  هـــەر  لـــە 
ئەكتیـــڤ نەكرێـــت، ئاینـــدەی ئـــەو وڵاتـــە بـــەرەو تاریكـــی 
و  سیاســـی  و  ئابـــووری  گەشـــەی  و،  دەنێـــت  مـــل 
كۆمەڵایەتـــی و ...هتـــد بـــەرەو وێرانبـــوون دەچێـــت.«
شـــلێر بەهجـــەت بەرپرســـی ناوەنـــدی شـــێروان مـــەزن/ 
ـــۆرە رای خـــۆی  ـــەم ج ـــتان، ب ـــی كوردس ـــی ئافرەتان یەكێت
ــت،  ــتر بێـ ــووری باشـ ــاری ئابـ ــن بـ ــڕی: »خوازیاریـ دەربـ
هەلیـــكار بـــۆ توێـــژی گەنجـــان فەراهـــەم بكرێـــت، كیانـــی 
سیاســـی هەرێمـــی كوردســـتان بەهێزتـــر بێـــت بەرامبـــەر 
ـــارودۆخ گونجـــاو بێـــت، تـــا تواناكانمـــان بـــۆ  بـــە بەغـــدا، ب

خزمەتـــی كۆمەڵگـــە بەگـــەڕ بخەیـــن«.
عەبدولكەریـــم ئیبراهیـــم چالاكـــی سۆشـــیال میدیایـــە 
ـــەوە دەكات: »ئەگەرچـــی ســـەركردایەتیی  ـــۆ ئ ـــا ب و هێم
ـــەڵام  ـــە پرســـی گەنجـــی روانیـــوە، ب ـــە بایەخـــەوە ل كـــورد ب
گەنجانـــی كوردســـتان زۆربەیـــان دوودڵـــن لـــە بەدیهێنانـــی 
دواڕۆژێكی گەش، هۆكارەكانیشـــی زۆرن و لەســـەرووی 
كۆمەڵایەتـــی  دادپەروەریـــی  نەبوونـــی  هەموویانـــەوە، 
و ئابوورییەكـــی پتـــەو و جێگـــر، نەبوونـــی پـــان بـــۆ 
دامەزرانـــدن و، نەبوونـــی بەرچاوڕوونیـــی لـــە دواڕۆژی 
كوردســـتان و ســـەربەخۆیی وڵات، كێشـــەكان زۆرن، بـــەڵام 
ئومێـــدی زۆرمـــان بـــە كابینـــەی نۆیـــی حكومەتـــی 
هەرێمـــی كوردســـتان هەیـــە، چونكـــە ســـەركردەیەكی 
ســـەرۆكایەتیی  بەئەزمـــوون  و  بەتوانـــا  و  گەنـــج 
ــە  ــوێ بـ ــەی نـ ــە كابینـ ــین كـ ــە دەكات، دڵنیاشـ كابینەكـ
ـــای  ـــز و توان ـــی هێ ـــزدار مســـرور بارزان ـــەرۆكایەتیی رێ س
گەنجـــان وەگـــەڕ دەخـــات و هیواداریـــن هەلـــی كار بـــۆ 

گەنجـــان بدۆزرێتـــەوە.«

بێـــت، ســـاڵی ئاشـــتبوونەوەی حكومـــەت و میللـــەت بێـــت، 
ســـاڵی تەبایـــی و وڵاتێكـــی دامەزراوەیـــی بێـــت، ســـاڵی 
بنكۆڵكردنـــی راســـتییەكان و ئاشـــكراكردنی گەندەڵـــی 
ئارامـــی  ســـاڵی  بێـــت،  گەندەڵـــكاران  ریســـوابوونی  و 
دەروونـــی و خۆشـــگوزەرانی بێـــت، ســـاڵی گەڕانـــەوەی 
ـــوادارم  ـــت، هی ـــورد بێ ـــەوەی ك ـــاك و نەت ـــاك بەت شـــكۆی ت
ســـاڵی نـــوێ ســـاڵی نەمانـــی تـــاوان و ســـاڵی ســـزادانی 
خاكفرۆشـــان و خاكدۆشـــان بێـــت، ئەوانـــە خـــەون و خولیـــای 

منـــن«.
ــە  ــەبارەت بـ ــتەرە و سـ ــی ماسـ ــرەم قوتابیـ ــان ئەكـ ئێریڤـ
هەمـــان پـــرس جەخـــت لـــەوە دەكاتـــەوە كـــە »گەنجـــان 
هێـــزی  و  پێشـــكەوتن  بناغـــەی  و  ســـەرەكی  توێـــژی 
كۆمەڵگـــەن، ئەگـــەر رێگەیـــان پـــێ بدرێـــت و گرنگـــی بـــەو 
هێـــز و توانایەیـــان بدرێـــت، داهێنـــەر و خـــاوەن بیرۆكـــەی 
لـــە  بۆیـــەش   حەزوخولیـــای گەنجـــان  هـــەر  گـــەورەن، 
وڵاتـــدا لـــە ســـەرووی هـــەر شـــتێكەوەیە، گەنجـــان هەمیشـــە 
كۆمەڵـــێ حەزوخۆلیـــا و بیرۆكـــەی مەزنیـــان هەبـــووە، 
ـــەدراوە.«  ـــا ئێســـتا وەك پێویســـت گرنگـــی پـــێ ن ـــەڵام ت ب
هـــاوكات دەڵێـــت: »دوای ئـــەوەی ســـاڵێكی ســـەختمان 
تێپەڕانـــد بـــە، هـــۆی كۆمەڵێـــك قەیرانـــی جۆراوجـــۆر و 
ــان  ــڕۆش گەنجـ ــا، ئەمـ ــەوەی ڤایرۆســـی كۆرۆنـ بڵاوبوونـ
خوازیـــاری ئـــەوەن ســـاڵی نـــوێ ببێتـــە ســـاڵی هاتنـــەدی 
حـــەزو خولیاكانیـــان، لـــە ســـاڵی نوێـــدا گەنجـــان خوازیـــاری 
ــوون و  ــەقامگیرن و هەبـ ــارام و سـ ــی ئـ ــی هەرێمێكـ بوونـ
پـــرۆژەی  دامەزراندنـــی  و  كار  هەلـــی  رەخســـاندنی 
جۆراوجـــۆرن، جگـــە لـــەوەی چاوەڕوانـــی دامەزراندنـــن 
تەواوكردنـــی  و  دەرچـــوون  لـــە حكومەتەكەیـــان، دوای 
خوێنـــدن، دەیانەوێـــت حكومـــەت یـــان كەرتـــی تایبـــەت 
ـــۆ  ـــی و پاڵپشـــتی ب ـــەرووی دارای ـــكات و ل پشـــتگیرییان ب
خســـتنەكاری تواناكانیـــان هاوكاریـــان بێـــت. هەروەهـــا 
حكومـــەت كارئاســـانییان لـــە پرۆســـەی هاوســـەرگیری 
ســـلفەی  بوونـــی  رێگـــەی  لـــە  ئەویـــش  بـــكات،  بـــۆ 
زەواج و دروســـتكردنی یەكـــەی نیشـــتەجێبوون بـــە بـــڕە 
ـــان.  ـــت لەگـــەڵ تواناكانی ـــە بگونجێ پارەیەكـــی گونجـــاو ك
ـــان  ـــی زیاتری ـــەوەن دەرفەت ـــاری ئ ـــا گەنجـــان خوازی هەروەه
بـــۆ بڕەخســـێت لـــە بەشـــداریی سیاســـەت و بونیاتـــی 
حكومـــەت لـــە پێنـــاو خســـتنەڕووی بیروبۆچوونیـــان و 
دەوڵەمەندكـــردن و بەهێزكردنـــی بونیاتـــی وڵات. هـــەر 
ــكەوتوو و  ــت پێشـ ــك بیەوێـ ــان ولاتێـ ــش، یـ كۆمەڵگەیەكیـ
ــاوەن ولاتێكـــی خۆشـــگۆزەران و ســـەقامگیر  بەهێـــز و خـ
ـــژی  ـــە توێ ـــە هەرشـــتێك گرنگـــی ب ـــەر ل ـــت، پێویســـتە ب بێ
گەنجـــان بـــدات و هەوڵـــی بەهێزكـــردن و پاڵپشـــتیكردنی 
ئـــەوەی  بـــۆ  بـــدات  داهێنانەكانیـــان  و  بیرۆكەكانیـــان 

وڵاتێكـــی ســـەركەوتووی پێشـــكەووتوومان هەبێـــت.«
ــاد ســـدیق قوتابیـــی زانكۆیـــە و ئەویـــش  ڤینـــوار فوئـ
رای وایـــە: »لـــە هەمـــوو جیهانـــدا لاوان كاریگەرتریـــن 

ئومێدی زۆرمان بە كابینەی نۆی هەیە، 
چونكە سەركردەیەكی گەنج و بەتوانا و 

بەئەزموون سەرۆكایەتیی دەكات

دەخوازین كیانی سیاسی هەرێمی 
كوردستان بەرامبەر بە بەغدا بەهێزتر 

بێت

گەنجان خوازیاری ئەوەن ساڵی 
نوێ ببێتە ساڵی هاتنەدی حەزو 

خولیاكانیان

  هیوادارم ساڵی نوێ ساڵی نەمانی 
تاوان و ساڵی سزادانی خاكفرۆشان و 

خاكدۆشان بێت

عەبدولكەریم ئيبراهيم: 

شلێر بەهجەت: 

ئێریڤان ئەكرەم: 

بەهێز شوان خۆشناو: 


